
বব্ৰুবাহ পৰ্ব্ব






বব্ৰুবাহ ৰাজাৰ হস্তীৰ ৰথখান।

হংসধ্বজ ৰাজা কাটি কৰি খান খান॥১৬৫

পুনৰপি হংসধ্বজে মাৰি কোটি বাণ।

বব্ৰুবাহ ৰাজাৰ কাটিলা ধনুখান।

পুনু শৰ কৰি বীৰে ভেদিলা হৃদয়।

লালকাল ভৈলা বীৰ অৰ্জ্জুনতনয়॥১৬৬

বব্ৰুবাহ ৰাজা যত মাৰি আসে শৰ।

সকল নিৰ্ম্মল কৰিলেক শৰীৰৰ।

যেন মধুলোভে আসি ফুৰে মধুকৰ।

সেহিমতে হংসধ্বজ নৃপতিৰ শৰ॥১৬৭

আকাশত পক্ষী যেন ফুৰে জাকে জাক।

প্ৰলয়ৰ বহ্লি যেন দেখয় ৰাজাক।

পাঞ্চ অক্ষৌহিণী সেনা মাৰিলা সমৰে।

সামৰাজে পলাই কেহো সমৰক ডৰে॥১৬৮

তেনয় বীৰত্ব কৰিলেক হংসকেতু।

ৰাজাৰ সেনাক বৰ দেখাইলা বীৰতু।

সেই সময়ত তান পৰিল মনত।

দুই পুত্ৰ মৰিলন্ত সেই সমৰত॥১৬৯

পুত্ৰশোকে ঝমক দেখন্ত মহাৰায়।

ঢলে পৰে কৰে দেহা বিহ্বল পৰায়।

হৰি হৰি কি কাৰণে মাৰো সেনাগণ।

দুই পুত্ৰ নষ্ট কৰি কি কৰে জীৱন॥১৭০

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

